
Annotatsiya: Hisob siyosati va soliqlar o‘rtasidagi munosabatlar biznes 

faoliyatiga katta ta’sir ko‘rsatadi. Hisob siyosati moliyaviy hisobotlarni 

shakllantirsa, soliqlar yesa korxonaning majburiyatlarini belgilaydi va  ularning 

o‘zgarishlari moliyaviy rejalashtirish va soliq to‘lash jarayonini ta’sir qiladi. 

Korxonaning hisob siyosati ushbu tashkilotda hisob qanday tuzilganligi 

haqida to‘liq tasavvurni beradigan tarzda tuzilishi kerak. Shuning uchun u o‘ziga 

quyidagi ma’lumotlarni kiritadi: 

  korxona barcha operatsiyalarni aks ettirish uchun foydalanadigan schyotlar 

to‘g‘risidagi; 

  hisob registrlari va boshlang‘ich hujjatlarning shakllari to‘g‘risidagi; 

  aktivlarni tan olish uchun qanday mezonlar qo‘llanilishi, qanday baholash 

usullaridan foydalanilishi, shuningdek amortizatsiyani hisoblash to‘g‘risidagi; 

  hujjat aylanishini tashkil qilish prinsiplari to‘g‘risidagi; 

  inventarizatsiyani o‘tkazish to‘g‘risidagi va hokazo.  

Buxgalteriya hisobini tashkil qilish usullarini tanlashda korxona o‘z 

ishining o‘ziga xos xususiyatini hisobga olishi mumkin. Har bir sohada ishlarning 

mavsumiyligi, ishlab chiqariladigan mahsulot hajmini o‘lchash xususiyatlari va 

boshqalarni hisobga olgan holda opreatsiyalarni aks ettirishga o‘z yondashuvi 

bo‘lishi mumkin. Bunday holda qonun belgilangan chegaralarda muayyan tanlash 

erkinligiga yo‘l qo‘yadi. 

O‘zbekistonda namunasini normativ hujjatlar va metodik ko‘rsatmalarda 

topish mumkin bo‘lgan hisob siyosati buyruq yoki farmoyish bilan tasdiqlanishi 

kerak. Hisob siyosati korxonaning barcha bo‘linmalari, shu jumladan o‘z 

balansini tuzish huquqiga ega bo‘lgan hududiy jihatdan alohida bo‘lgan 

bo‘linmalari uchun ham qabul qilinishi lozim.   

Hisob siyosatining ko‘zlagan maqsadi – bu hisob qoidalarini aniq va 

ravshan qilish. Ya’ni korxona va uning bo‘linmalari umumiy yondashuvga ega. 

Hamma joyda aktivlarni baholash, amortizatsiya, turli xo‘jalik operatsiyalari bir 

xil qoidalar asosida rasmiylashtirilishi kerak. Shunda ushbu asosga ko‘ra 

ishonchli moliyaviy hisobot shakllantirilishi mumkin va u rahbarlarga asosli 

qarorlar qabul qilish imkonini beradi. 

Hisob siyosatiga talablar  

Barcha talablar 1-sonli BHMSda batafsil belgilangan. Hisob siyosatini 

ishlab chiqish ushbu talablar asosida yuritilishi kerak: 

  Buxgalteriya hisobida, hech qanday istisnolarsiz, barcha xo‘jalik operatsiyalari 

aks ettirilishi kerak 

  Hisob o‘z vaqtida, ya’ni ko‘rsatilgan operatsiyalar bo‘yicha pullar olinganda 

emas, balki ular ro‘y bergan davrlarda amalga oshirilishi kerak. 

  Barcha operatsiyalar pul o‘lchovida aks ettiriladi. 

  Moliyaviy hisobot shunday ketma-ketlikda tuzilishi kerakki, foydalanuvchilar 

har xil davrlar uchun o‘sha bir xil ko‘rsatkichlarni solishtira olishlari lozim.  

  Hisob siyosati asosida shakllantirilgan moliyaviy hisobot ob’yektiv va ishonchli 

bo‘lishi kerak va hokazo.  

Izoh: ushbu savollarga standartning 16-50 bandlari bag‘ishlangan, ular 

bilan oldindan tanishish tavsiya qilinadi.  

Har bir buxgalterga kerak bo‘ladigan hisob siyosatining shablonlarini 

taqdim etamiz 

Buxgalteriya hisobi maqsadlari uchun hisob siyosati soliq hisob 

siyosatidan nimasi bilan farq qiladi 

Soliq solish maqsadlari uchun hisob siyosati (bundan keyin SHS) oddiy 

hisob siyosatidan nimasi bilan farq qilishi jadvalda taqdim etilgan. 

Ko‘rsatkich Buxgalteriya hisobi 

uchun hisob siyosati 

Soliq hisob siyosati (SHS) 

Maqsad Korxona ishining 

o‘ziga xos xususiyatlari 

asosida buxgalteriya 

hisobini yuritish 

usullarining majmuini 

belgilash 

Soliqlarni hisoblash usullari va 

metodlarini belgilash 

Shakl Yozma, alohida hujjat 

sifatida bo‘lishi shart 

Yozma, umumiy holda alohida 

hujjat yoki bo‘lim sifatida bo‘lishi 

mumkin. 

Asos 1-son BHMS Soliq Kodeksi (77-modda) 

O‘zgartirishlar 

kiritish 

1-son 

BHMSga muvofiq 

1-son BHMSga , shuningdek Soliq 

kodeksi va boshqa normativ 

hujjatlarga o‘zgartirishlar kiritgan 

qonunlarga muvofiq. 

Nima 

ta’riflanadi 

Barcha operatsiyalarni 

rasmiylashtirish 

usullari  

Faqat soliqlarni hisoblash va 

hisobotlarni shakllantirish bilan 

bog‘liq bo‘lgan operatsiyalarni 

rasmiylashtirish usullari 

Tasdiqlangan hisob siyosatining bo‘lishi uchun korxona rahbari 

javobgardir. U buxgalteriya hisobi to‘g‘risidagi qonunga muvofiq, hisob 

siyosatini ishlab chiqishni ta’minlashi kerak. Ammo qonunda aniq kim hujjatni 

tayyorlashi, usullar va tamoyillarni tanlashi kerakligi aytilmagan. 

Amaliyotda hisob siyosatini ishlab chiqish bosh buxgalter tomonidan amalga 

oshiriladi, chunki ushbu masalani hal qilish maxsus bilimlarga ega bo‘lishni talab 

qiladi. Bundan tashqari, bu masalani buxgalteriya xizmatlarini ko‘rsatuvchi 

kompaniyaga autsorsingga berish mumkin. Bu yoki o‘z buxgalteriya xizmatini 

tashkil eta olmaydigan, yoki bunday muhim hujjatlarni ishlab chiqish uchun 

amaldagi buxgalterining bilimlari yetishmaydigan nisbatan kichik tashkilotlarga 

taalluqlidir. 

Agar kompaniya hujjatni ishlab chiqish bilan o‘zi mustaqil 

shug‘ullanadigan bo‘lsa, u holda keyinchalik hisob siyosati auditini o‘tkazish 

maqsadga muvofiq. Bu bir yo‘la bir nechta masalalarni hal qiladi: 

  hujjatning to‘g‘ri tuzilganligini tekshirish; 

  tashkilotning hisob siyosatini, uning faoliyatning o‘ziga xos xususiyatlariga 

muvofiqligini baholash; 

  xatolarni tuzatish, zarur bo‘lganda hisob siyosatiga AV baholash yoki 

amortizatsiya hisoblashning boshqa usullarini tanlashga qadar bo‘lgan 

o‘zgartirishlarni kiritish.  

Ma’lumot uchun: yirik korxonalarda hisob siyosatini ishlab chiqish bilan 

ko‘pincha buxgalteriya va moliya xizmatlari birgalikda shug‘ullanadi. Rahbar esa 

shunchaki tayyor hujjatni o‘zining buyrug‘i bilan tasdiqlaydi. Muddatlar bo‘yicha 

buni yuridik shaxs tashkil qilingandan keyin birinchi hisobot davri davomida 

qilish kerak, ammo qonunda aniq sanalari ko‘rsatilmagan. 

Ushbu hujjatning majburiyligi tegishli BHMS va Buxgalteriya hisobi 

to‘g‘risidagi Qonun bilan belgilangan. Biroq soliq hisob siyosati SK 77-

moddasi bilan kiritilgan va uning bo‘lmasligi jiddiy qonunbuzarlik sifatida 

ko‘riladi. 

Amaldagi qonunchilikka muvofiq ushbu hujjat bo‘lmaganligi uchun 

jarimalar BHM 5-10 baravarini tashkil qiladi (ushbu qonunbuzarlikni sodir etgan 

mansabdor shaxsdan). Agar takror tekshiruv chog‘ida yana hujjatning yo‘qligi 

aniqlansa, u holda jarima BHM 10-20 baravarini tashkil etadi. 

Muhim: jarimani to‘lash qonun buzilishini bartaraf qilish zaruratidan 

ozod qilmaydi (Soliq kodeksining 116-moddasi). Va SHS baribir ishlab 

chiqishga to‘g‘ri keladi. Muhimi bunga rasmiyatchilikka qaraganday qaramaslik 

kerak, chunki ushbu hujjat birinchi navbatda korxonaning o‘zi uchun foydalidir.   

Agar kompaniyada buxgalteriya maqsadlari uchun hisob siyosati birinchi 

marta qabul qilinayotgan bo‘lsa, u holda avval namunasini tahlil qilish, ushbu 

hujjatga qanday bandlar kirishi kerakligini tushunish uning tuzilishini o‘rganish 

kerak. Jadvalda asosiy bo‘limlar taqdim etilgan. 

Bo‘limlar  Mohiyati  

Ish uchun schyotlar rejasi  Kompaniya o‘zining operatsiyalarini aks ettirish 

uchun foydalanadigan schyotlar  

Boshlang‘ich hujjatlarning 

turlari  

Boshlang‘ich hujjatlarning hamma shakllari ham 

qonun tomonidan tasdiqlanmagan. Korxona o‘zi 

tasdiqlashi mumkin bo‘lganlari ham bor. Ularning 

namunalari ushbu hujjatga ilova qilinishi kerak. 

Hisobni tashkil qilishning 

tuzilishi 

Korxonada buxgalteriya hisobini yuritish 

majburiyati qanday xizmatlar (yoki xodimlar) 

zimmasiga yuklatilgan. Ushbu vazifalarni 

autsorsingga berish imkoniyatini nazarda tutish 

mumkin. 

Korxonadagi hujjat aylanishi 

sxemalari   

Hujjatlarni berish va ularga ishlov berish 

xususiyatlariga ega ushbu band hududiy jihatdan 

alohida bo‘linmalarga ega korxonalar uchun o‘ta 

muhim. 

Aktivlar va majburiyatlarni 

baholash amalga oshiriladigan 

usullar  

Qonunchilik talablariga muvofiq mazkur sohaga 

mos usul tanlanadi  

Ichki hisobotlar uchun hujjatlar 

shakllari 

Agar korxona ularni joriy qilish niyatida bo‘lsa, 

masalan, kichik bo‘linmalar soni ko‘p bo‘lganda 

Buxgalteriya hisobini tashkil 

etishga ta’sir ko‘rsatuvchi boshqa 

elementlar 

Inventarizatsiyani o‘tkazish tartibi, nazorat qilish 

xususiyatlari va hokazo 

Soliq qonunchiligida soliq solish uchun hisob siyosatini shakllantirishga 

nisbatan talablar mavjud emas, uni ixtiyoriy ravishda ishlab chiqish mumkin. 

Qulay bo‘lishi uchun siz namuna sifatida buxgalteriya hisobi uchun tuzilgan hisob 

siyosatidan foydalanishingiz mumkin. Soliq siyosati mustaqil hujjat sifatida 

tuzilishi yoki korxonaning hisob siyosatiga alohida bo‘lim sifatida kiritilishi 

mumkin. 

Soliq solish uchun hisob siyosatining tarkibi SK 77-moddasida belgilangan. 

Unda quyidagi bandlar ko‘rsatilishi kerak: 

Soliq to‘lovchi yoki soliq agenti tomonidan mustaqil ravishda ishlab 

chiqiladigan soliq registrlarining shakllari va ularni tuzish tartibi, agar bunday 

talablar soliq to‘g‘risidagi qonunchilikda shartlanmagan bo‘lsa. 

Siyosatga rioya etilishi uchun mas’ul bo‘lgan mansabdor shaxslar ro‘yxati. 

Soliq solish maqsadlarida alohida-alohida hisob yuritish tartibi, agar 

bunday hisob yuritish majburiyati SKda nazarda tutilgan bo‘lsa. 

Soliq to‘lovchi tomonidan foyda solig‘ini hisobga olish uchun sarflarni 

xarajatlar sirasiga kiritish, shuningdek ularni QQSga olib borish uchun tanlangan 

usullar. 

Xedjirlanadigan tavakkalchiliklarni, xedjirlanadigan moddalarni va ularga 

nisbatan qo‘llaniladigan xedjirlash vositalarini aniqlash, xedjirlash operatsiyalari, 

shuningdek boshqa moliyaviy tavakkalchiliklarni amalga oshirish vaqtida 

xedjirlash samaradorligi darajasini baholash usullari. 

Aktivlarning alohida guruhlari va kichik guruhlari bo‘yicha amortizatsiya 

hisoblash usullari, normalari.   

